
        Amaran!    

         Pihak Jabatan Agama Islam Perak tidak bertanggungjawab ke atas sebarang penambahan ayat selain daripada kandungan khutbah yang dikeluarkan. 

“ PEMURNIAN AQIDAH DARIPADA KHURAFAT ” 
1 Oktober 2021 / 24 Safar 1443 

 

ّ  مْد  الح   :القحائّل 1لِّلَ

   يخ يح يج هٰ هم هج نه نمنخ نح نج مم مخ  مح مج له لم لخ ٱ

2)106ayat  YunusSurah (   
  

Maksudnya: Dan janganlah engkau menyembah atau memuja yang lain dari Allah, yang tidak 

dapat mendatangkan manfaat kepadamu dan juga tidak dapat mendatangkan mudarat 

kepadamu. Sekiranya engkau mengerjakan yang demikian maka jadilah engkau orang-orang 

yang berlaku zalim (terhadap diri sendiri dengan perbuatan syirik itu). 

 

ح  لح  أَنْ  أَشْهحد   لح
ِ
لَ  ا

ِ
، ا ه   الله  حْدح ّيكْح  لح  وح أَشْهحد  . لح   شَح مَدًا أَنَ  وح حح ه   م  بْد  وْل    عح س  رح  الل ّٰه مَ . وح

ل ّ  ل ّْ  صح سح رّكْ  وح بَح دّنح  عحلح  وح ي ّ مَد   س ح حح عحلح  3م  بّهّ  أ لّّ  وح ْ صَح عّيْ  وح ، أَمَا. أَجْْح حعْد  حا فحيحا ب  أ يُّه

، ونح سْلّم  ْ  المْ  يََّيح  أُوْصّيْك 
ِ
ا ى وح تقَ وْنح  فحازح  فحقحدْ  4اللهّ  بّتحقْوح  .المْ 

 

Sidang Jumaat yang dirahmati Allah, 

     Marilah kita tingkatkan ketakwaan ke hadrat Allah SWT, dengan melaksanakan segala 

perintah dan menjauhi segala larangan-Nya; mudah-mudahan kehidupan kita diberkati Allah, 

daripada dunia hingga akhirat. Mimbar pada hari ini akan membicarakan khutbah bertajuk: 

“PEMURNIAN AQIDAH DARIPADA KHURAFAT”. 

 

Sidang Jumaat yang dirahmati Allah, 

     Khurafat ialah kepercayaan berunsur rekaan, khayalan, dongeng dan tahyul yang 

diamalkan berpandukan ajaran, petua, pantang larang, ramalan dan pemujaan yang 

menyimpang daripada ajaran Islam. Hari ini pelbagai bentuk khurafat masih diamalkan dalam 

masyarakat, iaitu amalan-amalan yang diwarisi bersumberkan adat serta kepercayaan lama; 

antara perlakuan khurafat yang berlaku dalam masyarakat ialah; 

                                                           
1 Memuji Allah 
2 Ayat Al-Quran 
3 Selawat ke atas Nabi Muhammad SAW 
4 Pesan Taqwa 

• Mengamalkan jampi serapah dengan bahasa bercampur aduk yang tidak difahami 

yang mengandungi unsur-unsur pemujaan jin dan makhluk halus. 

• Mempersembahkan ancak bagi menghalau hantu atau membuang penyakit. 

• Melakukan acara bersemah dan pemujaan roh untuk menyuburkan tanah dan hasil 

tanaman. 

• Mengunjungi kubur, telaga, bukit, pulau dan pokok yang dianggap keramat untuk 

meminta hajat atau melakukan nazar. 

• Kepercayaan kepada amalan-amalan bintang, angka-angka atau rajah tertentu. 

• Bermantera dengan bahan-bahan seperti batu, cincin, rantai, dan keris untuk dijadikan 

perisai memberi kekebalan. 

• Mengadu nasib dan meminta pertolongan kepada ahli tenung, dukun dan ahli sihir 

untuk mendapat pangkat, jawatan, jodoh atau peluang berniaga. 

• Mempercayai azimat atau tangkal boleh melindungi dan memberi kelebihan kepada 

diri pemakai seperti ilmu kebal, ilmu pengasih dan ilmu pelemah hati. 
      

Amalan-amalan khurafat sebegini, bercanggah dengan syariat Islam dan boleh membawa 

kepada penyelewengan akidah kerana terdapat unsur-unsur mensyirikkan Allah. 

     Bulan Safar sering disalah tafsir sebagai bulan yang banyak berlaku bala dan bencana. 

Begitu juga kepercayaan kepada burung tertentu yang menyebabkan penularan penyakit. 

Sedangkan hakikatnya, bulan Safar mahupun burung hantu tidak mempunyai apa-apa kaitan 

kepada buruk dan baik sesuatu kejadian. Amalan sebegini telah membentuk pegangan yang 

salah berkaitan sifat qudrah atau berkuasa pada zat Allah SWT. Sebagai Muslim kita wajib 

meyakini bahawa semua yang berlaku adalah tertakluk secara mutlak dalam kekuasaan 

Allah SWT. Sabda Rasulullah SAW: 

فحرح  لح صح ةح وح امح لح هح ةح ، وح ح لح طّيَح ى وح  .لح عحدْوح

Bermaksud: Tiada penularan penyakit (dengan sendiri), tiada ramalan nasib buruk, tiada 

nasib malang pada burung hantu dan tiada musibah pada bulan Safar. 

                                                                                                                    (Riwayat Al-Bukhari) 

 

Sidang Jumaat yang dimuliakan, 

     Saban hari, ketika mendirikan solat lima waktu, kita membaca ayat 162 surah Al-An’am 

dalam doa iftitah yang bermaksud; 

“Sesungguhnya solatku, ibadahku, hidupku dan matiku hanyalah untuk Allah, Tuhan seluruh 

alam”, pengakuan bahawa kita akan sentiasa menyembah dan memohon pertolongan hanya 

dari Allah SWT; satu pengakuan yang sangat teguh berkaitan keesaan Allah dalam semua 

urusan kehidupan. Firman Allah dalam surah Al-Fatihah ayat 5: 

يح يج هي هى هم  
 

Maksudnya: Hanya kepada-Mu kami menyembah dan hanya kepada-Mu kami memohon 

pertolongan. 

     Ayat 5, surah Al-Fatihah menjadi petunjuk penting, bahawa seluruh kehidupan seorang 

hamba hanya berpaut kepada Allah SWT. Segala bentuk pengabdian ialah hak mutlak Allah 

SWT, begitu juga segala permohonan, hajat, permintaan dan niat mestilah dipohon dengan 

hati penuh tulus lagi yakin kepada Allah yang Esa. 

     Hari ini masih terdapat orang-orang yang kurang jelas pedoman; mereka masih 

melakukan pelbagai amalan khurafat; mereka masih memohon mendapatkan pertolongan 

selain daripada pertolongan Allah SWT. Para pengamal perawatan alternatif, wajar 

mengambil ingatan untuk memastikan aktiviti rawatan yang dilakukan tidak mengandungi 

unsur-unsur khurafat. Memohon kepada kuasa lain dan mempercayai adanya kuasa lain 

yang boleh memakbulkan permohonan, bersifat khurafat yang membawa syirik.  

Mensyirikkan Allah ialah dosa besar dan pelakunya wajib bertaubat nasuha. 

     Salah satu amalan khurafat yang perlu dijauhi ialah menilik nasib atau melakukan 

ramalan kejadian masa hadapan. Pada kebiasaannya, ramalan yang diberikan amat 

dipercayai dalam kalangan mereka yang terlibat. Sedarilah! jika pun ramalan yang diberikan 

bertepatan, itu hanyalah kebetulan, kerana pada hakikatnya, lebih banyak ramalan yang 

meleset sifatnya. Tiada siapa daripada kalangan manusia berupaya mengetahui peristiwa 

masa hadapan kerana peristiwa masa hadapan terletak di luar pengetahuan manusia. 

Melakukan ramalan, bercanggah dengan syariat Islam dan termasuk amalan khurafat yang 

merosakkan aqidah. Firman Allah dalam surah Luqman ayat 34: 

   هم هج نه نم نخنح نج مم مخ مح مج  لهلم لخ لح لج كم كل… 

Maksudnya: Dan tiada seorang pun yang betul mengetahui apa yang akan diusahakan esok 

(sama ada baik atau jahat) dan tiada seorang pun yang dapat mengetahui di bumi negeri 

manakah dia akan mati. Sesungguhnya Allah Maha Mengetahui lagi Amat Meliputi 

pengetahuan-Nya. 

Sidang Jumaat yang dimuliakan, 

     Semoga Allah SWT sentiasa membimbing kita menjalani kehidupan dunia dengan penuh 

ketaatan kepadaNya. Sesungguhnya dunia ini ialah jambatan kita menuju kehidupan akhirat. 

Persiapkanlah diri dan keluarga dengan kejernihan penghayatan Islam. Abadikan diri dengan 

sepenuh-penuh keyakinan kepada Allah SWT untuk memakbulkan segala hajat; untuk 

menjauhkan dan menyembuhkan kita daripada segala penyakit; untuk melindungi kita 

daripada bencana dan musuh; untuk melimpahi kita dengan rezeki kejayaan dalam bidang 

perniagaan dan kerjaya, untuk mengurniakan kita pangkat atau jawatan. Berusahalah ke 

arah mendampingi diri dengan Allah SWT agar kita mendapat rahmat kurniaan Ilahi; semoga 

hajat dan doa kita segera dimakbulkan dengan melakukan perkara-perkara berikut: 
 

Pertama: Banyak beristighfar, meninggalkan semua perbuatan mungkar, dan menjauhi diri 

daripada amalan khurafat berunsur syirik.  

Kedua: Memenuhi seruan Ilahi, mendirikan solat, menunaikan zakat dan memperbanyakkan 

amalan bersolat sunat. 

Ketiga: Menyempurnakan ibadah puasa dan banyak berpuasa sunat. 

Keempat: Memperbanyakkan membaca al-Quran, berzikir mengingati Allah SWT dan 

berselawat kepada Rasulullah SAW. 

Kelima: Memperbanyakkan wakaf dan sedekah. 

Keenam: Memperbanyakkan kerja-kerja amal dan kebajikan. 

Ketujuh: Memohon doa dengan hati yang ikhlas dengan sepenuh keyakinan kepada Allah 

SWT. 

 

كْرّ الحْح  ّ ال  تّ وح ا فّيْهّ مّنح الْ يَّح ْ بّمح يََّكُ 
ِ
ا نِّْ وح نفحعح ظّيّْْ وح انّ العْح ْ بَّلقْ رْءح ك 

لح كح الله  لِّْ وح رح كّيّْْ بَح

تحه   وح ْ تّلَح مّنْك  ْ وح تحقحبلَح مّنِ ّ ظّيْْح وح تحغْفّر  اللهح العْح أَس ْ ا وح ذح . أَق وْل  قحوْلِّْ هح لّيْْ  وح السَمّيْع  العْح نهَ  ه 
ِ
 ا

ْ  لِّْ  لحك  ائّرّ  وح لّسح سْلّمّيْح  وح اتّ  المْ  سْلّمح المْ  ؤْمّنّيْح  وح المْ  ؤْمّنحاتّ  وح المْ  اتّ  مّنْْ مْ  الَْحْيحاءّ  وح الَْمْوح  وح

وح الغْحف وْر  الرَحّيْْ   نهَ  ه 
ِ
وْه  ا تحغْفّر   .فحاس ْ

 

 

 



Khutbah Jumaat 1 Oktober 2021: “PEMURNIAN AQIDAH DARIPADA KHURAFAT” 

    [Jabatan Agama Islam Perak] 

 

 
 

5 
 
 

 
 

Khutbah Kedua 

 ّ مْد  لِّلَ 5الحْح
دًا  ْ بًا كحثّيًَا حَح ي ّ كً  طح بحارح اتّ  مّلْءح  فّيْهّ، م  اوح مّلْءح  السَمح مّلْءح  الَرْضّ، وح ا وح ا مح حينْْح مح مّلْءح  ب  وح

ا ء   مّنْ  شّئتْح  مح ْ حعْد   شَح ح  لح  أَنْ  أَشْهحد  . ب لَ  اّلح
ِ
ه   الله   ا حْدح ّيكْح  لح  وح ، شَح أَشْهحد   لح  نح  أ نَ  وح دح ي ّ  س ح

مَدًا حح ه   م  بْد  وْل    عح س  رح ل ّ  .وح دّنح  عحلح  اللهَ مَ صح ي ّ مَد   س ح حح عحلح  6م  ابّهّ  أ لّّ  وح أَصَْح ْ  وح ل ّ سح حسْلّيْمًا وح اثّ كح  ت . يًَْ

، فحيحا عّبحادح اّلله!  حعْد  وْن وْا 7اللهح  اّتقَ وْاأَمَا ب ك  عح  وح  .الصَادّقّيْ  مح
 

Kaum muslimin yang dirahmati Allah, 

     Mimbar menyeru para jemaah agar kita istiqamah berpegang kepada aqidah Islamiah 

berteraskan ahli Sunnah Waljamaah, yang menjadi warisan Rasulullah SAW, sahabat dan 

tabiin, hingga ke hari ini. Jagalah hubungan dengan Allah SWT dan sesama makhluk. 

Imarahkanlah rumah Allah SWT dengan terus-menerus mengerjakan ibadah dan solat fardu 

secara berjemaah. 
 

 8بي بى بن بم بز  بر ئي ئنئى ئم ئز ئر ّٰ ِّ ٱ
 

ل ّ  اللهَ مَ  مَد   عحلح  صح حح عحلح  م  مَد   أ لّ  وح حح ح  م  ليَْتح  كَح اهّيْْح  عحلح  صح بْرح
ِ
عحلح  ا اهّيْْح  أ لّ  وح بْرح

ِ
رّكْ  ا بَح  عحلح  وح

مَد   حح عحلح  م  مَد   أ لّ  وح حح ح  م  كْتح  كَح رح اهّيْْح  عحلح  بَح بْرح
ِ
عحلح  ا اهّيْْح  أ لّ  وح بْرح

ِ
حمّيْح  فّْ  ا ال نكَح  العْح

ِ
يْد   ا ّ جّيْد   حَح   .مح

 

ؤْمّنحاتّ  اللهَ مَ  ؤْمّنّيْح والمْ  المْ  اتّ وح سْلّمح المْ  سْلّمّيْح وح حيْح 9اغْفّرْ لّلمْ  أَل ّفْ ب مْ وح حينّّْْ اتح ب أَصْلّحْ ذح ، وح

انح  يمْح
ِ
م  الْ لْ فّْ ق ل وْبِّّ اجْعح مْ وح الحّْكْْحةح  ق ل وْبِّّ وْلّ الله، وح س  تْْ مْ عحلح مّلََّّ رح حب ّ ث   صلى الله عليه وسلم.وح

 

نَ ادْ  اللهَ مَ  ءح فحعْ عح ءح ا البحلَح بَح الوح وْسح ، وح ير  وصًا ۏح ص  ءح  ، خ  الغحلَح ، وح ونح نح الك ور  الّمحح ح ، وح الفّتح ا ، وح ، مح

ح  ، عحن ب نح حطح ا ب مح هحرح مّنْْحا وح ّ ظح اصَةً لح ا خح ذح عحن نح هح ان  عحامَةً ، وح ائّرّ ب لْح  .سح
 

Ya Allah, berkatilah hamba-hamba Mu yang melaksanakan tuntutan zakat dan 

menghulurkan wakaf, kurniai mereka rezeki yang berlipat ganda, serta sucikanlah harta dan 

jiwa mereka. Jauhkanlah golongan fuqara dan masakin daripada kekufuran serta dihindari 

mereka daripada kefakiran yang berpanjangan.  
 

                                                           
5 Memuji Allah 
6 Selawat ke atas Nabi Muhammad SAW 
7 Pesan Taqwa 
8 Ayat Al-Quran 
9 Doa untuk Kaum Muslimin 

Ya Allah, berilah kami kebaikan serta keberkatan di dunia dan di akhirat. Jauhilah kami 

daripada seksa dan azab api neraka. 
 

Ya Allah, kurniakanlah taufik dan hidayah Mu ke atas Raja kami, Duli Yang Maha Mulia 

Paduka Seri Sultan Perak Darul Ridzuan, Sultan Nazrin Muizzuddin Shah Ibni Almarhum 

Sultan Azlan Muhibbuddin Shah Al-Maghfur-lah, dan Raja Permaisuri Perak Darul Ridzuan 

Tuanku Zara Salim serta kerabat diraja dan seluruh rakyat jelata. 

 

ضح ضج صم صخ صح سم سخ  سح سج خم خج  
 

  تي تى تن تم تز تر بي  بى بن بم بز ُّٱٱ عّبحادح اّلله، فحيحا

وْ   َّ   ثي ثى ثن ثزثم ثر حذْك رْكُ ْ فحاذْك ر  ظّيْْح ي وْه  عحلح  ،ا اللهح العْح اشْك ر  وح

مّهّ يحزّدْكُ ْ  ْ  ،نّعح اسْألَ وْه  مّنْ فحضْلِّّ ي عْطّك  . ،وح وْنح ا تحصْنحع  حعْلح  مح الله  ي ، وح اّلله أَكْبَح  كْر  ّ لح وح  


